
భక్తిరసశతకసంపుటము










	ఉ.	
ధైర్యమును న్మహత్వమును ధార్మికము న్ధనధాన్యసంప దౌ

దార్యమహాతపస్వి భయదాకృతి పండితకోటికి న్సదా

వార్యము సూరినట్టిప్రతివాదిభయంకర యార్య సింగరా

చార్యులశిష్యుఁడ న్విమలచక్రధరా మ...

	ఉ.	
బాధలు మాన్పి ధీరప్రతిపక్షిభయంకరులైన రావు గం

గాధరరామరావు కరుణారసభావముఁ బూని బ్రోవగా

మాధవ దుగ్గుదుర్తిపురమందు నివాసముఁ జేయుచుందు మో

రాధమనోహరా కలుషరాగహరా మ...

	ఉ.	
శ్రీరమణీయ మీచరణసేవయు మా కనయం బొసంగు మీ

తారకనామమంత్రమును దాండవమాడఁగ నాదుజిహ్వపై

ధారణఁ జేసి నాయఘము తర్లఁగఁజేయుము శేషశాయి మీ

బారికిఁ జేరినాఁడసుమి పాపహరా మ...



	 6





	ఉ.	
పావనరామమంత్రమును పాటిగఁబొందుట యెన్నఁ డబ్బునో

భావమునందు మీచరణపద్మము లెప్పుడు నిల్పు టెన్నఁడో

భూవర మాదయారసము పూర్ణముగా మరి వచ్చు టెప్పుడో

పోవనుఁ జేయ శక్తుఁడవు పాపహరా మ...

	చ.	
పదములు నమ్మినాఁడ నతిపామరుఁడంచు దలంపకయ్య నా

